
					இப்பக்கம் மெய்ப்பு பார்க்கப்படவில்லை
峪 பரகாலன் பைந்தமிழ்

அமைச்சன் வசம் ஒப்படைத்துவிட்டுத் திரும்பிச் சென் றான்.

பேரருளாளன் நிதி காட்டுதல்: அமைச்சன் இவரைப் பிடித்து ஒரு திருக்கோயிலில் சிறை வைத்தான். அங்கு உணவின்றி மூன்று நாள் பட்டினி கிடந்தார் நீலன். திருமாலின் திருவருளால் காஞ்சிப் பேரருளாளர் (வரதராசர்) இவர்மீது கருணை கொண்டு இவரது கனவிலே காட்சி தந்து உனக்குத் தேவைப் படும் நிதியை அளிப்போம். காஞ்சிக்கு வருக' என்று சொல்லியருளி னான். அக்கனவை நனவாகவே நம்பிய கலியன் எம் பெருமானது திருவருளுக்கு மகிழ்ந்தார். பொழுது புலர்ந்ததும் அமைச்சனை நோக்கி அமைச்சரே, காஞ்சி யில் நிதி உள்ளது. அங்கு வந்தால் தருவேன்’ என்று கூற, அமைச்சனும் அதனை அரசனுக்கு அறிவித்து அவன் இசைவு பெற்றுப் பல பரிவாரங்களால் கலியனைக் காவல் செய்துகொண்டு கச்சிப்பதிக்கு இவரை அழைத்துச் சென்றான்.

காஞ்சியில் நிதியைத் தேடியும் அதனைக் காணாது கவலைக் கடலில் மூழ்கி மூர்ச்சித்தார். இந் நிலையில் பேரருளாளனாகிய வரந்தருமா மணிவண்ணன் மீண்டும் கனவில் எழுந்தருளி அபயமளித்து வேகவதியாற்றங்கரை யில் நிதியுள்ள இடத்தைக் குறிப்பிட்டு அருளிச் செய்தார். கலியனும் மூர்ச்சை தெளிந்தெழுந்து இறைவன் குறிப் பிட்ட இடத்தில் நிதி கண்டெடுத்து அரசனுக்கு உரிய திறையைச் செலுத்தி மிகுதிப் பொருளை அடியார் தொண்டிற்காக வைத்துக் கொண்டார். அதன் பின்னர் அமைச்சன் திறைப் பொருளைக் கொண்டு சென்று அர சன் முன்னிலையில் வைத்து நடந்தவற்றையெல்லாம் ஒன்று விடாது கூறினான். அரசனும் இவர் பெருமையை யும் மகிமையையும் நினைந்து வியப்பும் அச்சமும் கொண்டு இவரை வரவழைத்துச் சிறப்பாக உபசரித்துப்

		 இப்பக்கம் கடைசியாக 24 பெப்பிரவரி 2018, 09:16 மணிக்குத் தொகுக்கப்பட்டது.
	அனைத்துப் பக்கங்களும் படைப்பாக்கப் பொதுமங்கள் அனுமதியுடன் பகிரப்பட்டுள்ளன; கூடுதலான கட்டுப்பாடுகளுக்கு உட்படலாம்.

